
AMES

Anuncio de exposicion publica da aprobacion definitiva do regulamento do mercado de venda ambulante do Concello de Ames
ANUNCIO

Aprobacion definitiva do Regulamento de funcionamento do mercado de venda ambulante do Concello de Ames

Quedando aprobada definitivamente de forma automatica a modificacién do “Regulamento de funcionamento do merca-
do de venda ambulante do Concello de Ames”, ao non presentarse alegacions durante o prazo de exposicion publica (Boletin
Oficial da Provincia nim. 103 de 2 de xuno de 2014), publicase o seu texto integro aos efectos da sua entrada en vigor.

REGULAMENTO DE FUNCIONAMENTO DO MERCADO DE VENDA AMBULANTE DO CONCELLO DE AMES

Artigo 1. Obxecto e marco Normativo.

A presente ordenanza ten por obxecto regular exercicio da venda ambulante dentro do territorio municipal de Ames e
aprébase de conformidade co disposto nos artigos 25 da Lei 7/1985, de 2 de abiril, reguladora das bases do réxime local,
1.2.° do Decreto de 17 de xufio de 1955 polo que se aproba o Regulamento de servizos das corporacions locais, a Lei
/1996, de 15 de xaneiro, de ordenacién do comercio minorista, a Lei 13/2010, de 17 de decembro, do comercio interior de
Galicia, o Real decreto 199/2010, de 26 de febreiro, polo que se regula o exercicio da venda ambulante ou non sedentaria.
Do mesmo xeito, tivéronse en conta os principios da Lei 7/2009, de 23 de novembro, sobre o libre acceso as actividades
de servizos e 0 seu exercicio.

Artigo 2. Concepto.

1. Considerarase venda ambulante, para os efectos da presente ordenanza, a realizada por comerciantes, persoas
fisicas ou xuridicas, féra dun establecemento comercial permanente, que desenvolvan a actividade de forma habitual,
periddica ou ocasional, nos lugares debidamente autorizados, en instalacions desmontables, ou transportables incluidos
0s camiéns-tenda.

2. A organizacion, intervencion e inspeccion da venda ambulante correspéndelle & Alcaldia Presidencia ou concelleiro/a
en quen delegue.

Artigo 3. Modalidades de venda.
A venda ambulante realizarase baixo as seguintes modalidades:

A) A venda ambulante en mercados periédicos, situados nos lugares determinados polo Concello, cunha periodicidade
habitual establecida. Dentro deste apartado, estan encadradas, entre outras, a realizada en feiras e mercados.

B) A venda ambulante en postos instalados nas vias publicas autorizadas para un nimero de postos, situacions e
periodos determinados. Esta venda pode ser autorizada con caracter excepcional.

C) A venda ambulante en mercados ocasionais que tenan lugar con motivo de feiras, festas ou acontecementos
populares.

D) A venda ambulante en camién ou vehiculo-tenda. Tera lugar en zonas e lugares que o Concello autorice.

Artigo 4. Suxeitos da venda.

A venda ambulante pode ser realizada por toda persoa fisica ou xuridica dedicada profesionalmente a actividade de
comercio polo miudo, que reldna os requisitos establecidos na presente ordenanza reguladora e demais normativa de apli-
cacion. A venda de produtos agricolas de temporada poden realizala persoas fisicas, ainda no caso de que non se dediquen
profesionalmente a actividade de comercio polo mitddo, sempre que retinan os demais requisitos que para este tipo de
actividade se establecen nesta ordenanza.

Artigo 5. Condicions especificas dos mercados.

0 mercado de Ames celebrarase en duas localidades. En Bertamirans tera lugar nas rudas de Entrerrios, do Ameneiral
e na Praza da Maia. No Milladoiro, serd no aparcadoiro sito na rda do Agro do Medio en fronte & rda da Cruxa. Dentro
do mencionado perimetro, o Concello instalara colectores para depositar o lixo ocasionado pola actividade comercial. Os

postos de venda instalaranse deixando acceso aos edificios e s entradas a establecementos comerciais ou industriais, e

coidando de non facelo tapando de forma notoria os escaparates ou exposicions, ou de xeito que dificulten os accesos a
circulacion peonil.

1. Bertamirans

Datas: Os sabados de cada semana durante todo o ano.

Horarios:

A) Descarga e instalacion:

- Veran: De 15:30 h a 16:30 h.

- Inverno: De 15:30 h a 16:30 h.

B) Actividade comercial.

- Veran: De 16.40 h a 20.30 h.

- Inverno: De 16.40 h a 19.30 h.

Considerarase horario de veran e inverno segundo o cambio horario estatal.

Vendedores/as: Poderan exercer a actividade todos os e as comerciantes e produtores/as agricolas que posuan a
correspondente autorizacién municipal, nas condiciéns nela recollidas.

Postos:
- Dimensions maximas: 8 x 2 metros

- A estrutura debe ser metalica, facilmente desmontable e transportable, cunha cobertura de lona ou toldo impermeable
no caso de que fose necesario.

- Deben ter unha altura minima contada dende o chan de 0,60m.

- Deben ter un receptaculo dentro do posto (podera ser unha bolsa de lixo) para verter os residuos xerados pola activi-
dade e transportalos ao finalizar o mercado, ao colector municipal.

-Os postos deberan reunir condicions axeitadas de hixiene e aseo.
2. 0 Milladoiro

Datas: O segundo e cuarto venres de cada mes

Horarios:

A) Descarga e instalacion:
- Todo o0 ano de 09:00 h a 10:00 h.

B) Actividade comercial.
- Todo o0 ano de 10:00 h a 15:00 h.
Considerarase horario de veran e inverno segundo o cambio horario estatal.

Vendedores/as: Poderan exercer a actividade todos os comerciantes e produtores agricolas que posuan a correspon-
dente autorizacion municipal, nas condiciéns nela recollidas.

Postos:

- Dimensiéns maximas: 8 x 2 metros

- A estrutura debe ser metalica, facilmente desmontable e transportable, cunha
cobertura de lona ou toldo impermeable no caso de que fose necesario.

-Debe ter unha altura minima a contar dende o chan de 0,60m.

-Debe ter un receptaculo dentro do posto (podera ser unha bolsa de lixo), para verter os residuos xerados pola activida-
de e transportalos ao finalizar o mercado, no colector municipal.

-Os postos deberan reunir condicions axeitadas de hixiene e aseo.

Artigo 6. Produtos autorizados para a venda

Poderan venderse artigos téxtiles, de artesania, bixuteria, marroquineria, calzado, confeccion, drogueria, artigos de coiro
ou pel, de ornato de pequeno volume, asi como produtos alimentarios que non estean expresamente prohibidos pola norma-

tiva vixente. Autorizase a venda en camidéns-tenda de pan, froita, queixos, produtos envasados, peixe fresco e conxelado, asi
como outros produtos alimentarios nos que a sua venda en réxime de ambulancia estea autorizada pola normativa estatal
ou autonémica aplicable, cando se cumpran as condiciéns sanitarias e hixiénicas que establece a lexislacién sectorial
sobre a materia para cada tipo de produto. En concreto, non poderan vender produtos destinados ao consumo humano as
persoas quen carezan do carné de manipulacién de alimentos.

O Concello de Ames procurara a diversidade de artigos presentes no mercado de venda ambulante, favorecendo a
competencia e o desenvolvemento sostible do comercio local, e non permitindo que a venda dun mesmo artigo supere as
tres cuartas partes dos postos de venda autorizados en cada un dos mercados.

Artigo 7. Requisitos para exercer a actividade.
Para o exercicio da venda ambulante as persoas deberan cumprir os seguintes requisitos:

1- Ser persoa fisica ou xuridica, e exercer a actividade de venda ambulante.
2- Estar dada de alta no correspondente epigrafe do IAE, e 0 corrente nas taxas municipais.
3- Estar dada de alta no réxime correspondente da Seguridade social.

4- Ter contratada unha péliza de seguro de responsabilidade civil que cubra os riscos que puideran derivarse do exer-
cicio da actividade.

5- Cumprir todos os requisitos que establezan as regulamentacions especificas aplicables aos produtos obxecto da
venda.

6- Gozar do oportuno permiso de residencia e permiso traballo, en caso de non posuir nacionalidade espafiola, con-
forme a normativa vixente na materia. No caso de traballadores comunitarios deberan estar en posesion da tarxeta de
residencia.

7- Estar en posesion da correspondente autorizacién municipal para este tipo de venta.

8- Estar en posesion do carné de manipulador/a de alimentos, actualizado, nos casos que proceda a venda de produtos
alimentarios.

9- Os/as vendedores/as ambulantes deberan cumprir no exercicio da sula actividade, a obriga de conecer e cumprir a
normativa xeral de ordenacion do comercio, disciplina de mercado e proteccién do consumidor, e cumprir as condicions e
requisitos esixidos pola normativa reguladora dos produtos que sexan obxecto da venda.

10- Estar debidamente autorizado/a como comerciante ambulante (quen exerza o comercio ambulante, debera ter
expostos os seus datos de identificacion e domicilio de modo que resulten facilmente visibles cara ao publico).

11- As instalacions e maquinaria que se empreguen para 0s postos de venda teran que ser desmontables, transpor-
tables ou realizarse en camidéns ou vehiculos tenda, e reunir, en todos os casos, as debidas condicions de seguridade,

salubridade, limpeza e presentacion. O Concello podera ordenar a retirada das instalaciéns ou maquinaria que non retinan
as devanditas caracteristicas.

12- O Concello de Ames promovera a venda da producion dos labregos e labregas locais ou da contorna para que, ben
individualmente ou organizados de forma colectiva, comercialicen os alimentos producidos nas suas explotacions, reconeci-
dos historicamente como produtos tradicionais, ou ben protexidos como produtos alimentarios tradicionais por unha norma
comunitaria, nacional, rexional ou local. Con este obxectivo habilitaranse espazos reservados para a venda destes produtos
e poderase autorizar a celebracion de feiras tematicas de promocion deste tipo de producion.

No suposto de agrupacion de produtores e produtoras agricolas locais ou de concellos da contorna, o Concello de
Ames esixira, coa suficiente antelacion, a remision da identificacién documental das persoas autorizadas para a presenza
no posto ambulante de venda. En todo caso, deberan ter expostos, de xeito facilmente visible para o publico, os datos de
identificacion e domicilio en cada un dos produtos dos distintos labregos e labregas que comercialicen no mesmo posto, e
deberan permitir un seguimento da trazabilidade dos alimentos.

Artigo 8. Competencias municipais.

1. Correspondelle ao Concello de Ames dentro do seu territorio municipal.

a- Conceder autorizacidén para o exercicio da venda ambulante dentro do territorio municipal. A concesién da autoriza-
cion municipal para o exercicio da venda ambulante estarda sometida @ comprobacion previa por parte do Concello de que

0/a solicitante cumpra os requisitos legais en vigor para o exercicio do comercio; asi como o establecido pola regulacién
do produto para o que se autoriza a venda.

b- O Concello pode revogar ou anular a autorizacion concedida cando se incumpran as causas que motivaron a conce-
sion ou cando se acredite o incumprimento de calquera das condiciéns da autorizacion.

c- Fixar as taxas para o exercicio da actividade no dominio publico municipal, na correspondente ordenanza fiscal.

d- Establecer a localizacion, datas e horarios de celebracion de mercados e feiras ata a sta modificacion ou
suspension.

e- Determinar os artigos ou produtos dos que se autoriza a venda nos mercados do territorio municipal, de conformidade
coa normativa especifica que regula a comercializacion de cada grupo de produtos ou artigos, e as prohibicions especificas
contidas na Lei 13/2010, de 17 de decembro, do comercio interior de Galicia.

f- Establecer as condicions necesarias para o normal desenvolvemento do transito de vehiculos e pedns, indicando as
vias de circulacion e os espazos de aparcamento, carga e descarga.

g- Establecer as condicions de vixilancia e control do normal desenvolvemento da feira ou mercado.

h- Imponer as sanciéns correspondentes as condutas constitutivas de infraccion.

2. A autorizacion municipal para o exercicio da venda ambulante ten as seguintes caracteristicas:
a) A sua concesion ten caracter discrecional e esta supeditada ao interese xeral.

b) Tera unha duracién maxima de tres anos, duracion que coincidira cun trienio natural. As autorizacions poderan reno-
varse de forma expresa por idéntico periodo. As autorizacions cuxo periodo de validez sexa inferior a un ano extinguiranse
na data sinalada expresamente na autorizacion.

c) A autorizacion é persoal e sera transmisible previa comunicacion ao Concello. A nova persoa titular tera que reunir
0s requisitos esixidos nesta Ordenanza para o exercicio da actividade e quedara subrogada nos dereitos e obrigas que
correspondan a persoa titular cedente. A transmision dunha autorizacién non afectara ao seu periodo de vixencia, é dicir, a
autorizacion manterase o tempo que reste ata a finalizacion do prazo de duracion.

d) O / a titular, mantendo tal condicién, podera ser substituido/a, previa autorizacion municipal, polos familiares en
primeiro grao de consanguinidade ou afinidade, sempre que o/a familiar proposto non sexa titular doutra autorizacion e que
cumpra os demais requisitos establecidos na presente ordenanza, todo o cal debera documentarse adecuadamente.

e) Os/as titulares da autorizacion ou licenza, nos mercados periddicos, poderan designar un/unha suplente, cuxos
datos persoais se faran constar na autorizacién. O/a suplente debera ser familiar en primeiro grao ou empregados/as
dados de alta na seguridade social por conta do/a titular. O/a suplente non podera ser titular de licenza deste Concello para
o exercicio da venda ambulante. A condicién de suplente non xerara dereito ningin de cara a ulterior concesion de licenzas
para o exercicio da venda ambulante.

f) O/a titular da autorizacion podera contratar persoal que o/a asista na atencién do posto.

Artigo 9. Obrigas das persoas titulares da autorizacion.

O carné de venda ambulante é o documento que autoriza o exercicio da venda no Concello de Ames. O Concello podera
conceder autorizacién provisional para exercer a venda ambulante nos supostos en que, pola sta natureza ou situacion
especial da persoa que exerza a venda, se considere oportuno, sen prexuizo do réxime xeral de autorizaciéon e demais
normativas legais.

A cada titular seralle concedido un sé posto de venda, e esta concesion implicara para as persoas titulares as obrigas
que seguen:

- Ter visible a autorizacion formalizada por parte Concello.
- Respectar os horarios de mercado nos que estea autorizado.

- Acudir ao mercado con asiduidade mantendo o posto con actividade, cumprindo co establecido no artigo 15.1.G e
comunicandolle ao Concello a sua ausencia temporal debidamente xustificada. O posto mantera as debidas condicions de
hixiene e presentacion sanitarias.

- Cumprir as condiciéns impostas na autorizacion relativas ao posto e aos produtos obxecto da autorizacion.

- Manter o decoro e as boas formas coa clientela e cos/coas axentes da autoridade encargados do control e vixilancia
do mercado.

- Depositar os residuos xerados pola actividade nos colectores habilitados polo Concello ao remate da actividade.

Artigo 10. Solicitude.

1. A autorizacién para o exercicio da actividade debera solicitala a persoa interesada, ou que a represente coa debida
autorizacion,, en impreso normalizado facilitado polo Concello. Nesa solicitude farase constar o seguinte:

A- Nome e apelidos ou denominacion social, enderezo para efectos de notificacion, nimero do DNI ou NIF. As persoas
estranxeiras, nimero de identificacion (do pasaporte en vigor ). Faranse constar os mesmos datos cando a solicitude sexa
formulada por representante autorizado/a.

B- Mercado no que se pretende exercer a actividade.

C- Mercadoria que se pretende vender, coa epigrafe correspondente.

D- Dimensiéns do espazo que se pretende ocupar e tipo de instalacion pretende introducir no recinto do mercado.

E- Modalidade de venda ambulante

F- Determinacion das persoas habilitadas

G- Sinatura da persoa solicitante.

2. Xunto coa solicitude referida, o/a solicitante presentara unha declaracion responsable asinada, na que manifeste:
a. O cumprimento dos requisitos establecidos.

b. Estar en posesién da documentacion que asi 0 acredite a partir do inicio da actividade.

c. Manter o seu cumprimento durante o prazo de vixencia da autorizacion.

d. Estar dado de alta na epigrafe correspondente do imposto de actividades econémicas e estar ao corrente no pago
da tarifa ou, en caso de estar exentos, estar dado de alta no censo de obrigados tributarios.

e. Estar ao corrente no pago das cotizacions da Seguridade Social

f. Os/as procedentes de terceiros paises deberan acreditar o cumprimento das obrigacions establecidas na lexislacion
vixente en materia de autorizacions de residencia e traballo.

g. Reunir as condicidns esixidas pola normativa reguladora do produto ou produtos obxecto da venda ambulante ou non
sedentaria.

h. Ter subscrito péliza de seguro de responsabilidade civil que cubra calquera clase de risco derivado do exercicio da
sUa actividade comercial.

i. Declaracion expresa de que o solicitante conece a normativa sectorial aplicable no territorio municipal.

Artigo 11. Documentacién para a autorizacion.

Aquelas solicitudes que non sexan admitidas e cumpran cos requisitos esixidos pasaran a formar parte dunha lista
de agarda, que debera ser renovada anualmente entre os dias 1 e 31 de decembro, prazo no que as persoas interesadas
tramitaran unha nova solicitude. O prazo de resolucién sera de tres meses a partir da entrada da solicitude no rexistro do
Concello de Ames. Se no prazo indicado non se dita resolucion expresa, entenderase desestimada a solicitude por silencio
administrativo, de acordo co disposto na Lei 4/1999 e na Lei 30/1992. Unha vez recibida a comunicacion favorable, os e
as solicitantes deberan remitir, cun prazo de quince dias habiles, a seguinte documentacién orixinal ou copia compulsada.

1- Copia do DNI. No caso de que a persoa solicitante sexa estranxeira, debera acompanar fotocopia do pasaporte, en
vigor.

2- No caso de persoas solicitantes estranxeiras, copia do permiso de traballo e permiso de residencia. Se a persoa
solicitante € dun pais comunitario, copia da tarxeta de residencia.

3- Duas fotografias tamano carné.

4- Compromiso expreso, que debera constar asi na solicitude, no que se indique que a persoa que vai exercer a activi-
dade sera a titular da autorizacién, e declare que cofece e cumpre as normas as que debera axustarse a sua actividade, no
caso de ser autorizada. Do mesmo xeito, debera incluir o nome da persoa ou persoas que ocasionalmente poidan substituta
no exercicio da actividade, segundo o que se expresa no artigo 8 da presente ordenanza.

5- Das persoas autorizadas, acompanarase o xustificante da relacion familiar existente, e a documentacién que se
relaciona nos puntos 1, 2, e 3 do presente artigo.

6- Se a autorizacion afecta a venda de produtos alimentarios, debera achegar fotocopia do carné de manipulador/a de
alimentos, en vigor.

7- Estar en posesién do seguro de responsabilidade civil que garanta a cobertura de calquera clase de risco que pola
maquinaria ou instalaciéns poida orixinar.

8- Copia de alta no IAE que corresponda a actividade para a que se solicita autorizacion.

9- Copia da alta e do ultimo recibo da seguridade social. Se € empregado/a, copia do ultimo TC2.

10- Para os supostos contemplados no artigo 7.12 da presente Ordenanza, os/as solicitantes do posto de agricultores
locais ou da contorna deberan presentar, cando menos, documentacion acreditativa dos seguintes requisitos: -Estar dado
de alta no correspondente epigrafe do IAE e ao corrente nas taxas municipais.

-Estar dado de alta no réxime correspondente da Seguridade Social.

-Ter contratada unha péliza de seguro de responsabilidade civil que cubra os riscos que puideran derivarse do exercicio
da actividade.

-Estar en posesion do carné de manipulador/a de alimentos, actualizado, da persoa solicitante asi como dos distintos
labregos e labregas que estean presentes na comercializacion no mesmo posto.

No caso de non presentar a documentacién no prazo concedido, sen xustificacion ningunha, o Concello entendera que
desiste da sua solicitude.

Artigo 12. Contido da autorizacion
A autorizacion municipal de exercicio da venda ambulante tera como minimo o seguinte contido:

a) Nome e apelidos ou denominacién social, domicilio DNI / CIF da persoa titular da autorizacion.
b) Modalidade de venda ambulante que se autoriza

c) Determinacion dos artigos que poden ser obxecto de comercializacion, especificando as condicions particulares de
hixiene ou seguridade especialmente necesarias para o caso.

d) Determinacion dos lugares e dimensiéns para os que se autoriza o exercicio da venda ambulante

e) Determinacion do ndmero de persoas habilitadas para a venda baixo a dependencia da persoa titular da
autorizacion

f) Referencia a obriga de cofnecer e cumprir a normativa xeral de ordenacion do comercio, a disciplina do mercado e a
proteccién do/a consumidor/a.

g) Condicions particulares as que, se € o caso, quede suxeita a persoa titular da autorizacion.

h) Periodo de vixencia da autorizacion.

Artigo 13. Criterios de autorizacion.

1. As autorizacions, que sexan concedidas polo Concello de Ames, estardn suxeitas a comprobacion polo Concello do
cumprimento por parte da persoa peticionaria dos requisitos esixidos por esta Ordenanza e pola restante normativa de
aplicacion. O Concello podera conceder autorizacion provisional para exercer a venda ambulante nos supostos en que, pola
sUa natureza ou situacion especial da persoa que exerza a venda, se asi 0 considera oportuno, sen prexuizo do réxime xeral
de autorizacion e demais normativas legais.

2. 0 Concello de Ames establecera as novas autorizacions seguindo os seguintes criterios:
a. Teran prioridade aquelas solicitudes nas que as actividades sexan novas ou pouco desenvoltas no mercado.

b. Cando non existan actividades contempladas nos anteriores puntos, atenderase por rigorosa orde de entrada na
lista de agarda.

3. Non se concedera mais dunha autorizacidén por persoa fisica ou xuridica e mercado.

4. Antes da adxudicacion nun mercado periédico dun posto a un novo titular, deberan resolverse as peticiéns de trasla-
do ou permuta de postos que formulen os vendedores e vendedoras xa situados. En todo caso, evitarase a concentracién

de postos dun mesmo tipo e, no caso das permutas, debera constar o consentimento dos/das titulares do postos obxecto
desta.

5. Os e as comerciantes que solicitasen un posto nun mercado periédico e non se lles concedera pasaran a formar
parte dunha bolsa para cubrir de forma provisional as baixas ou ausencias superiores a un mes, que se produzan ao longo
do ano natural, ata a nova adxudicacion. Os/as beneficiarios/as deberan cumprir os requisitos desta Ordenanza e pagar
a taxa correspondente para o posto que van ocupar. Ser beneficiario/a dun posto ocasional no mercado non da dereito a
obter unha adxudicacion.

Artigo 14. Renovacion de autorizacion.

A renovacién da autorizacion realizarase cada tres anos. O Concello de Ames podera comprobar o estado das con-
diciéns que motivaron a adxudicacion en calquera momento da vixencia desta. Cada tres anos renovarase o carné de
vendedor ambulante, entre 0 1 e 0 31 de decembro, esixindo en cada caso, se fose necesario, a documentacion oportuna.

Anualmente tera que acreditar, estar de alta na seguridade social, ter subscrito o seguro de responsabilidade civil e aboar
as taxas municipais correspondentes.

Artigo 15. Extincién da autorizacion.

1. Sen prexuizo do disposto noutros preceptos desta ordenanza, a autorizacion extinguirase, previa audiencia coa
persoa interesada e resolucion da alcaldia:

A) Transcorrido o prazo polo que se outorgaron, sen solicitar a renovacion ou sen pagar as taxas municipais correspon-
dentes, dentro do prazo establecido para tal efecto.

B) Renuncia expresa por escrito da persoa titular.

C) Causas de interese publico sobrevidas antes do remate do prazo polo que se outorgou a autorizacion, tales como a
execucion de obras ou reestruturacion dos emprazamentos nos que se sitle o mercado, ou por incompatibilidade sobrevida
da instalacién con outros servizos e obras que se estean executando na zona.

D) Subarrendo ou venda do posto a un terceiro.
E) Morte do titular.
F) Perda dalgun dos requisitos establecidos no seu outorgamento.

G) Non asistir a tres mercados seguidos ou seis alternos, ao longo dun ano, salvo causa xustificada que debera por en
conecemento do Concello. Neste caso, a extincion quedara a criterio do 6rgano que outorgou a autorizacion.

H) Falta de pago das sanciéns municipais impostas polo Concello, xulgado ou calquera 6rgano da Administracién con
competencias en materia relativa a comercio interior.

I) Cometer algunha das infraccions contidas nesta ordenanza, tipificadas como infraccién grave ou moi grave, ou rein-
cidir na infraccion.

2- Salvo nos supostos de extincion polo transcurso do prazo, que operara automaticamente, os expedientes de extin-
cién poderan iniciarse de oficio ou a instancia de parte. A suda resolucion correspondelle a Alcaldia Presidencia ou ao/a
concelleiro/a no que delegue. Todo expediente de extincidén sera sometido a tramite de audiencia.

3- As autorizaciéns quedaran sen efecto e poderan ser revogadas cando se incumpran as condiciéns coas que foron
outorgadas.

Artigo 16. Infraccions.

Constitden infracciéns & presente ordenanza as seguintes condutas, que se clasificaran en leves, graves e moi
graves.

A) Seran faltas leves:
-Producir ruidos, berros ou musica que incumpran a ordenanza de ruidos e vibracions.

-A falta de ornato ou limpeza das instalaciéns e da sua zona circundante e non depositar o lixo nos colectores instala-
dos no perimetro do mercado.

-Instalar o posto féra do lugar sinalado para tal fin, sempre e cando non prexudique a un terceiro nin altere o normal
desenvolvemento do mercado.

-Non respectar os horarios establecidos polo Concello para o mercado. Non ter a vista a autorizacién municipal de
venda ambulante en vigor.

B) Seran faltas graves:

- A reiteracion der duas faltas leves.

- Non cumprir as normas de seguridade.

- A venda de produtos distintos dos autorizados.

- Non acreditar mediante factura ou autorizacién correspondente, a procedencia de mercadoria.

- A desobediencia das instrucidns particulares de bo goberno, transmitidas polos axentes da autoridade, ou incumprir
as normas de orde e indicacions da Policia municipal.

- Non reunir algun dos requisitos para o exercicio da venda ambulante.

C) Seran faltas moi graves:
- A reiteracion de duas veces de faltas graves.

- O exercicio da actividade por parte de persoa diferente da autorizada ou do seu suplente.
- A informacion e publicidade que induza a engano ou confusion.

- A negativa ou resistencia a subministrar datos ou facilitar a informacion requirida polas autoridades competentes, asi
como a subministracion de informacion inexacta ou documentacion falsa.

- A venda de produtos non autorizados.
- A instalacion de postos sen autorizacion ou féra de recinto acoutado para o mercado.

- Causar prexuizos a terceiros pola instalacion do posto ou alterando o normal desenvolvemento do mercado.

Artigo 17- Sancions.
Aplicaranse as sanciéns por infraccions da presente ordenanza:

1- Por faltas leves, multa de 1 a 30 euros.

2- Por faltas graves, multa de 30,01 a 100 euros.

3- Por faltas moi graves:

- Multa de 100,01 a 300 euros.

- Suspension ou revogacion da autorizacion.

- Comiso da mercadoria nos casos de venda de produtos non autorizados.

- Correspondelle a Alcaldia ou ao/a concelleiro/a no que delegue, a imposiciéon de multas e demais sancions.

Artigo 18- Medidas cautelares.

En todos os casos de suposta infraccion establecidos nos artigos anteriores poderase, ao tempo de apreciarse a sua
comision, reter cautelarmente a autorizacién de venda ambulante, en tanto se tramite o expediente correspondente e se
resolva definitivamente a sancién a aplicar. A retencién cautelar significara a prohibicion de exercer a actividade comercial,
e o tempo de retencion cautelar sera reducido do que, se é o caso, se fixe na sancion.

Artigo 19- Reincidencia.

Producirase reincidencia cando no transcurso dun ano o suxeito cometa mais dunha infraccién da mesma natureza, e
feitos sancionados en resolucion administrativa firme. A reincidencia asi apreciada podera dar lugar. ademais da sancion
econémica, a retirada definitiva da autorizacién de venda ambulante no territorio municipal.

Artigo 20- Procedemento.

Para a determinacion das infraccions e a imposicion das sanciéns previstas nesta ordenanza, sera de aplicaciéon o RD
1398/1993 de 4 de agosto, polo que se aproba o regulamento do procedemento para o exercicio da potestade sanciona-
dora; a Lei 30/1992 de 26 de novembro, reguladora do réxime xuridico das administracions publicas e do procedemento
administrativo comun, e demais normas concordantes.

Disposicion adicional
12 Quedan excluidos do ambito desta ordenanza a regulacion dos postos autorizados na via publica de caracter fixo e

estable, nos que se desenvolvan actividades comerciais de forma habitual e permanente mediante a oportuna concesién
administrativa (quioscos de prensa e similares ), que se rexeran polas sdas normativas especificas.

22 No mercado do Milladoiro, debido a sua especial localizacion permitirase aparcar os vehiculos dos comerciantes
detras dos postos dedicados a venda que tenan autorizacion.

Disposicion transitoria
Tras a entrada en vigor da presente ordenanza, abrese un prazo de 15 dias naturais para a presentacion de novas

solicitudes para o0 mercado do Milladoiro. Estas pasaran a formar parte da lista de agarda para o mercado do Milladoiro. Os
criterios de autorizacion os establecidos no art.13 da presente ordenanza.

Disposicion derrogatoria

A entrada en vigor desta Ordenanza quedan derogadas cantas disposiciéns municipais anteriores regularan a mesma
materia.

Disposicion final
A entrada en vigor desta ordenanza sera tras a sua publicacion no BOP Da Coruina e unha vez transcorrido o prazo
establecido no art. 65.2 da Lei 7/1985, de 2 de abril, reguladora das bases de réxime local.

Ames, 16 de xullo de 2014
O alcalde

Santiago V. Amor Barreiro
2014/8317

